
ADIAYA II
NUNAS PANGLUKATAN KANGKAT


DADOS KSATRIA
Nuju sang nuwenang warunge ngekoh repot nyumunin ngieen ulamjangan pepindangan krana kenjekan punika kacingak ajenganc sampun sami katelasang olih ida. Sisan ulame sane kari, tuah sane pacang katunas marupa bukakak siap maguling. Ento kacawisang laut kasarengin antuk inuman arak berem.

Sang madrue warung wantah ngitungang akuda pacang polih madedagangan wireh tamiune tawah puniki kasengguh anak luwih madrue kasugihan. Iwau ida sampun
nerangang saking trehan soroh wong menak, antuk punika kasengguh minab akeh makta arta brana tur kamanahang ten ta0n nenten ngitungang pipis sane pacang kabakta
maleluwasan.

Ida sakadi tamiu di warunge sampun katurang mangda mlinggih ring korsi goyange sambilanga majengan. Tan patelanan, ida ngajeng sakadi anak sane m:nten kabawos
nyiny ig maajcng-ajengan . Minab mula saking sesananing menak tong dadi mapilih-pilih. Kenjek kala punika, duk ida sedekan kinyak-kinyuk majengan laut munyin godogane

